

4


[image: Герб Чувашии]

ЧӐВАШ РЕСПУБЛИКИН
САККУНӖ

ЧӐВАШ РЕСПУБЛИКИН УЙРӐМ 
САККУНӖСЕН АКЧӖСЕНЕ УЛШӐНУСЕМ 
КӖРТЕССИ ҪИНЧЕН

Чӑваш Республикин Патшалӑх Канашӗ
2023 ҫулхи раштав уйӑхӗн 21-мӗшӗнче
йышӑннӑ

1 статья
Чӑваш Республикин "Чӑваш Республикин Суйлав комиссийӗ ҫинчен" 1999 ҫулхи утӑ уйӑхӗн 1-мӗшӗнчи 12 №-лӗ саккунне (Чӑваш Республикин Патшалӑх Канашӗн ведомоҫӗсем, 1999, 31 №; 2003, 53 №; 2005, 64 №; 2006, 72 №; 2007, 73 №; 2008, 77 №; 2009, 80, 82 №-сем; 2010, 86, 
87 №-сем; 2012, 92, 95 №-сем; Чӑваш Республикин Саккунӗсен пуххи, 2013, 3, 10 №-сем; 2014, 6 №; 2015, 5, 10 №-сем; 2016, 2, 4 №-сем; "Республика" хаҫат, 2017, чӳк уйӑхӗн 8-мӗшӗ; 2019, юпа уйӑхӗн 18-мӗшӗ; 2020, ҫу уйӑхӗн 13-мӗшӗ, авӑн уйӑхӗн 30-мӗшӗ; 2021, раштав уйӑхӗн 8-мӗшӗ; 2022, ҫу уйӑхӗн 5-мӗшӗ, утӑ уйӑхӗн 13-мӗшӗ; 2023, ака уйӑхӗн 5-мӗшӗ, ҫу уйӑхӗн 31-мӗшӗ, юпа уйӑхӗн 4-мӗшӗ) ҫакӑн пек улшӑнусем кӗртес:
1) 6 статьян 6-мӗш пунктне ҫакӑн пек ҫырса абзац хушса хурас:
"Чӑваш Республикин Суйлав комиссийӗн татса паракан сасӑ правиллӗ членне Федерацин "Раҫҫей Федерацийӗн гражданӗсен суйлав прависен тата референдума хутшӑнмалли правин тӗп гарантийӗсем ҫинчен" саккунӗн 57 статйин 31-мӗш пункчӗпе килӗшӳллӗн уйӑрнӑ укҫа-тенкӗпе суйлава хатӗрленсе ирттерес енӗпе Чӑваш Республикин Суйлав комиссийӗнче ӗҫленӗшӗн, ҫак пунктӑн иккӗмӗш абзацӗпе пӑхса хӑварнӑ тӳлевсемсӗр пуҫне, хушса тӳлеме (хавхалантарма) пултараҫҫӗ. Чӑваш Республикин Суйлав комиссине Чӑваш Республикин республика бюджетӗнчен Федерацин "Раҫҫей Федерацийӗн гражданӗсен суйлав прависен тата референдума хутшӑнмалли правин тӗп гарантийӗсем ҫинчен" саккунӗн 57 статйин 
31-мӗш пункчӗпе килӗшӳллӗн уйӑрса панӑ укҫа-тенкӗ шутӗнчен паракан хушса тӳлемелли (хавхалантармалли) укҫана мӗн чухлӗ памаллине тата унӑн йӗркине Чӑваш Республикин Суйлав комиссийӗ палӑртать.";
2) 11 статьян 3-мӗш пунктӗнче иккӗмӗш предложение кӑларса пӑрахас;
3) 17 статьян 6-мӗш пункчӗн пӗрремӗш абзацне "тата комиссисен ӗҫне-хӗлне тивӗҫтерме," сӑмахсем хыҫҫӑн "патшалӑх влаҫӗн федераци органӗсен суйлавне хатӗрлесе ирттерес ӗҫре пулӑшу кӳме," сӑмахсем хушса хурас.

2 статья
Чӑваш Республикин "Чӑваш Республикин референдумӗ ҫинчен" 
2003 ҫулхи раштав уйӑхӗн 29-мӗшӗнчи 46 №-лӗ саккунӗн (Чӑваш Республикин Патшалӑх Канашӗн ведомоҫӗсем, 2004, 58 №; 2006, 70 №; 2007, 73 №; 2009, 82 №; 2010, 86 №; 2012, 92 № (I том); "Республика" хаҫат, 2012, раштав уйӑхӗн 29-мӗшӗ; Чӑваш Республикин Саккунӗсен пуххи, 2013, 10 №; 2014, 
12 №; 2015, 5 №; 2016, 11 №; "Республика" хаҫат, 2018, ҫу уйӑхӗн 8-мӗшӗ, юпа уйӑхӗн 31-мӗшӗ; 2019, пуш уйӑхӗн 13-мӗшӗ, юпа уйӑхӗн 18-мӗшӗ; 2021, ҫу уйӑхӗн 26-мӗшӗ, раштав уйӑхӗн 8-мӗшӗ; 2022, утӑ уйӑхӗн 13-мӗшӗ; 2023, ҫу уйӑхӗн 31-мӗшӗ, чӳк уйӑхӗн 8-мӗшӗ) 34 статйин 10-мӗш пунктне улшӑну кӗртес, унти "Чӑваш Республикин Суйлав комиссийӗ е унӑн йышӑнӑвӗ тӑрӑх тивӗҫлӗ кӗҫӗнрех комиссисем" сӑмахсене "Чӑваш Республикин референдумӗн комиссийӗсем" сӑмахсемпе улӑштарас. 

3 статья
Чӑваш Республикин "Вырӑнти референдум тата депутата, вырӑнти хӑй тытӑмлӑхӑн суйлавлӑ органӗн членне, вырӑнти хӑй тытӑмлӑхӑн суйлавлӑ должноҫри ҫыннине каялла чӗнсе илес енӗпе ирттерекен сасӑлав ҫинчен" 2004 ҫулхи ака уйӑхӗн 28-мӗшӗнчи 2 №-лӗ саккунӗн (Чӑваш Республикин Патшалӑх Канашӗн ведомоҫӗсем, 2004, 59 №; 2005, 62, 65 №-сем; 2006, 69 №; 2007, 73 №; 2009, 82 №; 2010, 86 №; 2012, 92 № (I том); "Республика" хаҫат, 2012, раштав уйӑхӗн 29-мӗшӗ; Чӑваш Республикин Саккунӗсен пуххи, 2013, 10 №; 2014, 9, 12 №-сем; 2015, 5 №; 2016, 11 №; 2017, 
3 №; "Республика" хаҫат, 2018, ҫу уйӑхӗн 8-мӗшӗ, юпа уйӑхӗн 31-мӗшӗ; 2019, пуш уйӑхӗн 13-мӗшӗ, юпа уйӑхӗн 18-мӗшӗ; 2021, ҫу уйӑхӗн 26-мӗшӗ, раштав уйӑхӗн 8-мӗшӗ; 2022, утӑ уйӑхӗн 6-мӗшӗ; 2023, ҫу уйӑхӗн 31-мӗшӗ, чӳк уйӑхӗн 8-мӗшӗ) 33 статйин 7-мӗш пайне улшӑну кӗртес, унти "вырӑнти референдума йӗркелекен комисси е унӑн йышӑнӑвӗ тӑрӑх кӗҫӗнрех шайри тивӗҫлӗ" сӑмахсене кӑларса пӑрахас. 

4 статья
Чӑваш Республикин "Чӑваш Республикин Патшалӑх Канашӗн депутачӗсен суйлавӗ ҫинчен" 2006 ҫулхи пуш уйӑхӗн 30-мӗшӗнчи 9 №-лӗ саккунне (Чӑваш Республикин Патшалӑх Канашӗн ведомоҫӗсем, 2006, 67, 69 №-сем; 2007, 73 №; 2009, 80, 82 №-сем; 2010, 85, 87 №-сем; 2011, 89–91 №-сем; 2012, 92 (I том), 95 №-сем; "Республика" хаҫат, 2012, раштав уйӑхӗн 29-мӗшӗ; Чӑваш Республикин Саккунӗсен пуххи, 2013, 10 №; 2014, 9 №; 2015, 5 №; 2016, 4, 6 №-сем; 2017, 3 №; "Республика" хаҫат, 2018, ҫу уйӑхӗн 8-мӗшӗ, юпа уйӑхӗн 31-мӗшӗ; 2019, пуш уйӑхӗн 13-мӗшӗ; 2021, ҫу уйӑхӗн 26-мӗшӗ, раштав уйӑхӗн 8-мӗшӗ; 2022, ҫу уйӑхӗн 5-мӗшӗ, утӑ уйӑхӗн 13-мӗшӗ; 2023, ака уйӑхӗн 5-мӗшӗ, ҫу уйӑхӗн 31-мӗшӗ, чӳк уйӑхӗн 8-мӗшӗ) ҫакӑн пек улшӑнусем кӗртес:
1) 22 статьяра:
а) 11-мӗш пая "туса хунӑ" сӑмахсем хыҫҫӑн "халӑх пурӑнакан вы-рӑнсенчен аякра, уйрӑм вырӑнта вырнаҫнӑ ҫар чаҫӗн территорийӗнче," сӑ-махсем хушса хурас, ҫакӑн пек ҫырса предложени хушса хурас: "Халӑх пурӑнакан вырӑнсенчен аякра, уйрӑм вырӑнта вырнаҫнӑ ҫар чаҫӗн территорийӗнче туса хунӑ суйлав участокӗнче участокри суйлав комиссине территорири суйлав комиссийӗ (территорири суйлав комиссийӗ йышӑннипе – тивӗҫлӗ ҫар чаҫӗн командирӗ) ҫар чаҫӗнчи ҫар служащийӗсенчен, вӗсен ҫемйисен членӗсенчен тата ҫар чаҫӗ вырнаҫса тӑракан вырӑнта пурӑнакан, ҫав шутра участокри суйлав комиссийӗсен йышӗн резервне кӗмен ытти суйлавҫӑсенчен, референдума хутшӑнакансенчен йӗркелет.";
ӑ) 2-мӗш пая "Федераци саккунӗн 27 статйин 1-мӗш пункчӗпе килӗшӳллӗн йӗркеленӗ, вӗҫленет" сӑмахсем хыҫҫӑн "ҫывӑх вӑхӑтри суйлава ирттермелли Федераци саккунӗн 10 статйин 2-мӗш, 3-мӗш тата 7-мӗш пункчӗсемпе пӑхса хӑварнӑ сроксенче," сӑмахсем хушса хурас;
2) 52 статьян 8-мӗш пайӗнче "Чӑваш Республикин Суйлав комиссийӗ е унӑн йышӑнӑвӗ тӑрӑх кӗҫӗнрех шайри тивӗҫлӗ комиссисем" сӑмахсене "суйлав комиссийӗсем" сӑмахсемпе улӑштарас;
3) 73 статьян 1-мӗш пайӗнче "ирттерме палӑртма май килмест" сӑмахсем хыҫҫӑн "ҫывӑх вӑхӑтри" сӑмахсем хушса хурас, "пӗр мандатлӑ суйлав округӗ тӑрӑх суйланнӑ депутатӑн полномочийӗсен срокӗ тухнӑ кунран пуҫласа пӗр ҫулталӑкран кая юлмасӑр ирттермелле" сӑмахсене "Федераци саккунӗн 10 статйин 3-мӗш пункчӗпе пӑхса хӑварнӑ сасӑлав кунӗ хыҫҫӑнхи кунра е тата кӑтартнӑ сасӑлав кунӗчченхи урӑх кунра Федераци саккунӗн 10 статйин 6–9-мӗш пункчӗсемпе пӑхса хӑварнӑ положенисене шута илсе ирттерме палӑртаҫҫӗ" сӑмахсемпе улӑштарас.

5 статья
Ҫак Саккун ӑна официаллӑ йӗркепе пичетлесе кӑларнӑ кунран пуçласа вӑя кӗрет.

